
TO‘QIMACHILIK SANOATI KORXONALARIDA INVESTITSION MUHIT JOZIBADORLIGINI 

BOSHQARISHNING ZAMONAVIY TENDENSIYALARI 
 
Annotasiya. Mazkur maqolada ijtimoiyiqtisodiy taraqqiyoti, investitsiya faoliyati, daromadning 

samaradorligi, kapital qiymati, investision faollik, investitsion siklning boshlanishi davri, investision faoliyatni 

Kirish. Mamlakatning ijtimoiy-iqtisodiy taraqqiyoti davrida har qanday xoʻjalik 

yurituvchi subyektning iqtisodiy faollik darajasini oshirishda investitsiyalar muhim ahamiyat 

kasb etadi. Zero, iqtisodiy samaradorlikni oshirish orqali iqtisodiy oʻsishga erishish qator 

omillarga bogʻliq boʻlib, mazkur omillardan biri hisoblanuvchi investisiyalar hajmi korxonalar 

moliyaviy xoʻjalik faoliyatini samarali tashkil etish tayanchi boʻlib xizmat qilishi mumkin. Shu 

nuqtai nazardan olib qaralganda, soʻnggi yillarda amalga oshirilgan qator tajribiy islohotlarning 

tub mohiyati aynan investitsiya faoliyati samaradorligini oshirishga va uning taʼsir doirasini 

kengaytirishga qaratilgan. Shuningdek, mamlakatimizda mazkur sohada amalga oshirib 

kelinayotgan chora-tadbirlar tanqidiy nuqtai nazardan tahlil qilinib, mavjud muammolarni 

bartaraf etishga erishib kelinmoqda. Aynan yuqoridagi muammoli holatlarning 

iqtisodiyotimizda mavjudligi va korxonalarning investisiya faolligi darajasini jadallashtirish, 

soha va tarmoqlar boʻyicha investisiyalar hajmini kengaytirishga doir ilmiy tadqiqotlarni 

amalga oshirish orqali bugungi kun amaliyotida yuzaga kelayotgan muammolarni aniqlash, 

ularni bartaraf etish va ilmiy asoslantirilgan xulosalarni shakllantirish davr talabi hisoblanadi. 

Mavzuga oid adabiyotlar tahlili. Investitsiya faoliyati bilan bogʻliq tadqiqotlarning 

rivojlanishiga XIX asrning xorijiy iqtisodchi olimlari: J.Keyns, J.Klark, R.Xarrod, S.Fisher, 

R.Dornbush, R.Shmalenzi va boshqalar ham oʻz munosib hissasini qoʻshishgan. 

Xorijlik iqtisodchi olimlardan Lorens J. Gitman va Maykl D. Jonklar: “investitsiya – bu 

daromadning samaradorligi va kapital qiymati saqlanishini kafolatlaydigan yoki uning 

qiymatini oshirishga qaratilgan kapitalni joylashtirish usuli”[1] deb talqin etadilar. 

S.A.Jigarevning fikriga koʻra, turli iqtisodiy adabiyotlarda investisiyalar samaradorligiga 

taʼsir etuvchi turli omillar qoʻrib chiqiladi[2]. Yu.A.Korchagin fikricha, “samarali bozor 

iqtisodiyotining shakllanishi, innovatsion iqtisodiyotning yaratilishi, sanoat va iqtisodiyotning 

diversifikatsiyalashuvi, aholi turmush darajasining oshishi” kabi omillarni investitsion 

jarayonlar faollashtiradi. 

S.Yu.Glazyev investision faollik darajasining pasayishini bevosita “iqtisodiy islohotlarni 

amalga oshirish bilan bogʻliq boʻlgan xatolar, tarmoqlararo mutanosiblikning va bozor 

erkinligining buzilishlari” kabilar bilan izohlaydi. V.A.Dobrinin investisiya samaradorligining 

oshishini barcha ishlab chiqarish omillaridan ratsional foydalanish, mahsulot tannarxining 

pasayishi va mehnat unumdorligining oshishi bilan izohlaydi. 

S.A.Jigarevning fikricha, tarmoqning investision jarayonlari samaradorligiga taʼsir 

etuvchi barcha omillar tizimini tasniflash va ularni mashinasozlik ishlab chiqarishi 

samaradorligiga taʼsirini asoslash maqsadga muvofiqdir. 

Investitsion faollik – bu murakkab, keng qamrovli tushuncha boʻlib, oʻz ichiga ham 

gomogen ham yangi investision siklning boshlanishi davridan uning real holati va faoliyati 

natijalarini qamrab oluvchi ekzogen va endogen omillar majmuini xamda geteronim holatlarni 

oladi. 

https://doi.org/10.47390/SP1342V3I11Y2023N66

Shunga koʻra, investitsion faollik – mamlakat, tarmoq, hudud, korxonaning iqtisodiy 

faoliyatining strategik maqsadlariga erishishni taʼminlash uchun zarur boʻlgan kapitalini 

shakllantirish va ulardan samarali foydalanish jarayonlari aks ettiruvchi iqtisodiy 

munosabatlar majmuidir. Shu munosabat bilan, bizning fikrimizcha, investision faollik tahlili 

uchun koʻrsatkichlar va mezonlar tizimini oʻrganish muhim ahamiyat kasb etadi (1-rasm). 

 

 
 

1-rasm. Investision faollik ko‘rsatkichlari va mezonlari[3]. 

Amalga oshirilgan ilmiy izlanishlarga koʻra, integratsion jarayonlarning jadallashuvi va 

globallashuv sharoitida investitsion salohiyatni boshqarish jarayonlarini tadqiq etishning ilmiy 

vositalari yetarli darajada oʻrganilmaganligi ayon boʻldi. 

Shu nuqtai-nazardan, bizningcha, investision salohiyatni boshqarish yoʻnalishlarini 

tadqiq etishning metodologik yondashuvi investision muhit jozibadorligini taʼminlovchi 

investision salohiyat, investision salohiyat ustunliklari hamda investision salohiyatni samarali 

boshqarish yoʻnalishlarining oʻzaro bogʻliqligini mazmunan va tarkibiy jihatdan batafsil ochib 

beradi. 

4. Investitsion faoliyat. 

Investisiyalash manbalari.Milliy 

(yalpi jamg'arma). 

____________________________________ 
Xorijiy (olingan va o'tkazilgan transfertlar 

2. Investitsion saloxiyat 

Real investision resurslar 

______________________________ 

Moddiy-buyumlashgan. Mexnat. 

Informasion. Intellektual. Moliyaviy. 

1. Investitsion faoliyatni shakllantirish shartlari 

1.1.Investisiyalashga moyillikni 

xususiyatlovchi makroiktisodiy nisbatlar 

_____________________________________ 
Yalpi jamgarma ulushi. Yalpi jamgarmada 

asosiy kapitalga ajratmaning ulushi. Asosiy 

kapitalga investisiyalash normasi. 

1.2 Moliyaviy shartlar 

________________________________ 
Kreditlash stavkasi. Pul massasining 

YaIMdagi ulushi. Baho indekslari. 

Valyutalar rasmiy kurslari. 
 

3. Investision jozibadorlik 

_____________________________ 

Mamlakat. Xududlar. Tarmoqlar. 

Korxonalar. 

Investision faollik 

ko'rsatkichlari va 

mezonlari 

4.3 Xorijdagi va xorijdan investitsiyalar. 

4.1 nomoliyaviy aktivlarga investisiyalar 

___________________________________ 

4.2 Korxonalar moliyaviy qo'yilmalari 

_________________________________ 

 

 

5. Investitsion faoliyat natijalari 

_______________________________ 

Asosiy kapitalga, qiymatliklar sotib 

olishga, tovar-moddiy zapaslarga yalpi 

investisiyalar. Yalpi jamgarishning YaIM 

dagi ulushi. Asosiy fondlar ishga 

tushirilishi koeffisienti. Asosiy fondlar 

yangilanish koeffisienti. Ishlab chiqarish 

quvvatlarining sig'imliligi darajasi. Aholi 

bandligi. Mexnat unumdorligini oshirish. 

Hozirgi paytda investision salohiyatni samarali boshqarish boʻyicha ikki xil qarash 

mavjud: birinchisi, investision saloxiyatni samarali boshqarilayotganligiga iqtisodiy 

faoliyatning miqdoriy koʻrsatkichlarini qiyoslash orqali baho berish boʻlsa, ikkinchisi, 

boshqaruv apparatini saqlash uchun sarflangan mablagʻlar miqdorida boshqaruv qarori, qonun 

yoki qarorlarning “ishlab chiqarish” xarajatlarida bilvosita aks etishi va uning nisbatiga qarab 

baho berishdir. 

Таhlil va natijalar. Investitsion saloxiyatni samarali boshqarish boʻyicha baho berish 

usullarida bitta obyektning talqini barcha jihatlarni qamrab ololmaydi va boshqaruv 

samaradorligini ham toʻliq ochib berolmaydi. Shuni inobatga olib, bizningcha, ijtimoiy-iqtisodiy 

rivojlanishni boshqarish samaradorligini aniqlash uchun yangicha usulni tatbiq etish maqsadga 

muvofiq. Bu borada “tizimli yondashuv” usulini qoʻllash va uning barcha uzviy bogʻliq boʻlgan 

aloqalarini aniqlash hamda tizimning xatti-harakatiga taʼsir etishini namoyon etadigan sxemani 

yaratish masalaning tub mohiyatini ochib berishga xizmat qiladi. 

Investitsion saloxiyatni samarali boshqarish muammosini hal etishda tizimli 

yondashuvning bir qancha funksiyalaridan foydalanish maqsadga muvofiq: 

- tizimli boshqaruv – investitsion jarayonlarga taʼsir etuvchi barcha omillarning obyektiv 

baholash; 

- oʻzaro bogʻliq boshqaruv tizimi – turli institutlarning toʻgʻridan-toʻgʻri yoki bilvosita 

oʻzaro bogʻliqligi; 

- vertikal yoki gorizontal[4]. 

Zamonaviy global raqobat sharoitida ijroiya hokimiyatining investision salohiyatni 

samarali boshqarish yuzasidan asosiy eʼtibori iqtisodiyotni jadal va barqaror rivojlantirishning 

innovatsion modeli ustuvorligiga, ilmiy salohiyat mavjud boʻlgan sohalarda innovatsion 

faollikni kuchaytirishga qaratilishi lozim. 

toʻqimachilik sanoati tarmogʻida investision jarayonlar samaradorligi va amalga 

oshiriladigan investision siyosat samaradorligini tahlil etgan holda, tarmoqda 

investitsiyalardan samarali foydalanishni ifoda etuvchi quyidagi indikatorlarni tahlil qilib 

borishni va monitoring qilishni maqsadga muvofiq deb hisoblaydi: 

tarmoqqa jalb qilingan 1 soʻmlik investitsiyaga toʻgʻri keladigan toʻqimachilik 

tarmogʻining yalpi mahsulot qiymati (soʻm); 

toʻqimachilik sanoati tarmogʻida safarbar etilgan investitsiyalarning yillik oʻsish surʼati 

(foiz); 

toʻqimachilik sanoati tarmogʻida mahsulot ishlab chiqarish hajmining yillik oʻsish surʼati 

(foiz); 

sanoatda jalb qilingan investisiyalarning umumiy hajmida toʻqimachilik tarmogʻiga jalb 

qilingan investisiyalarning ulushi (foiz); 

toʻqimachilik sanoati tarmogʻidagi band boʻlgan 1 kishiga mos keladigan investitsiya 

hajmi (kishi/soʻm); 

toʻqimachilik sanoati tarmogʻidagi safarbar qilingan investitsiyalar hisobiga yaratilgan 

ish oʻrinlari miqdori (mln.so‘m/ta); 

toʻqimachilik sanoati tarmogʻiga jalb qilingan xorijiy investisiyalarning foyda qaytimi 

muddati (kun) va boshqalar. 

Toʻqimachilik sanoati tarmogʻidagi tarmoqlarida investitsiyalarni samarali joylashtirish 

bir qator masalalarning ijobiy yechimi bilan bevosita bogʻliq boʻlib, bularga quyidagilarni 

kiritish mumkin: 

birinchidan, tarmoqqa investisiyalarni jalb etish orqali yangi ish oʻrinlari soni ortadi va 

buning natijasida ishlab chiqarish hajmi kengayadi hamda aholi turmush farovonligi yanada 

oshadi; 

ikkinchidan, mamlakatda tarmoqqa investisiyalarni jalb etish natijasida texnika va 

texnologiyalar hajmi koʻpayib, sanoatning texnologik darajasining ortishiga olib keladi, natijada 

sanoat mahsulotlarini qayta ishlash va tayyor mahsulot yaratish imkoniyati kengayadi; 

uchinchidan, tarmoqqa xorijdan investisiyalarni jalb etish hisobiga qurilgan 

korxonalarda importga muqobil va eksportga yoʻnaltirilgan tovarlar ishlab chiqarish uchun 

imkoniyatlar yanada kengayadi. 

Toʻqimachilik sanoati tarmogʻida investisiya mablagʻlaridan unumli foydalanish — 

investisiya mablagʻidan foydalanishni takomillashtirish, qurilish obyektlarining muddatini 

qisqartirish, investisiya mablagʻini dolzarb loyihalarga sarflash, qurilish obyektlari tannarxini 

pasaytirish, yuqori malakali kadrlar, fan — texnika, ilgʻor tajriba yutuqlaridan foydalanish, 

ijtimoiy rivojlanishni tezlatishdan iboratdir. 

S.R.Umarovning fikriga koʻra, investisiya mablagʻining samaradorligi quyidagi asosiy 

koʻrsatkichlar yordamida ham aniqlanadi[5]: 

mehnat birligida tejalgan jonli mehnat. Bu koʻrsatkich investisiya mablagʻlari sarfida 

mehnat unumdorligini qancha ortganligi hamda mehnatning yengillashganligini koʻrsatadi; 

mahsulot birligini yetishtirishda qilingan umumiy xarajat. Bu koʻrsatkich kapital mablagʻ 

sifatidan mahsulot tannarxi pasayganligini koʻrsatadi; 

1 soʻmlik investisiya hisobiga tejalgan mablagʻ. Bu koʻrsatkich investisiya mablagʻi 

sarfida pul mablagʻidan qay darajada foydalanishni koʻrsatib, bir vaqtda investisiya 

mablagʻining rentabelligini oʻz ichiga oladi; 

sarflangan investisiya mablagʻini tiklash muddati. Bu koʻrsatkich investisiya mablagʻi 

sarfining qoplanish muddatini koʻrsatadi. 

Demak, jalb etilgan investisiya mablagʻining samaradorligi mehnat birligida tejalgan 

jonli mehnat, mahsulot birligini yetishtirishda qilingan umumiy xarajat, 1 soʻmlik investisiya 

hisobiga tejalgan mablagʻ, sarflangan investisiya mablagʻini tiklash muddati, investisiya 

mablagʻining ulushi koʻrsatkichlari yordamida belgilanadi. 

Oʻzbekistonda investision jozibadorlik holatining barcha viloyatlarda turlicha ekanligi 

hisobga olib, investitsiyalarni qabul qilish imkoniyatining baholash va boshqarish uchun 

investitsion resurslar holatini va tarkibiy oʻzgarishlarini tahlil etib turish lozim. Investision 

imkoniyat va investision sigʻim holati va uning oʻzgarishlarni tahlil etish orqali hududlarga 

investitsiyalarni jalb etish borasida boshqaruv qarorlarini qabul qilish maqsadga muvofiq. 

Xulosa va takliflar. Shu munosabat bilan investitsion-moliyaviy faollikni samarali 

boshqarish uchun quyidagi vazifalarni amalga oshirish maqsadga muvofiq hisoblanadi: 

- moliyaviy resurslarning shakllanishi xususiyatlarini aniqlash; 

- investitsiyaviy faollikni shakllantiruvchi asosiy resurslar manbalarining aniqlash va 

boshqarish; 

- moliyaviy faollik va investision faollikni baholashning zamonaviy yondashuvlarni 

shakllantirish; 

- investitsion muhit holati va investision jozibadorlik darajasini baholash; 

- ichki moliyaviy resurs imkoniyatlaridan foydalanish yoʻnalishlarini belgilash; 

- investision siyosat va investitsion jozibadorlikni oshirish strategiyasini ishlab chiqish. 

Investitsion-moliyaviy jarayonlarni samarali boshqarishga qaratilgan uslubiy tavsiyalar 

va ilmiy takliflar mamlakatda barqaror ijtimoiy-iqtisodiy rivojlanishni taʼminlaydi, xorijlik 

investorlar qiziqishini oshiradi, davlatning investitsion faolligini oshiradi. 

Toʻqimachilik korxonalarida investitsion faoliyatni boshqaruv samaradorligini 

taʼminlash uchun korxonalarda ilmiy-texnikaviy, iqtisodiy va tashkiliy jarayonlarni yoʻlga 

qoʻyishga oid turli xil izlanishlarni amalga oshirish va shu asosda yangicha ish tamoyillarini 

kashf qilish va joriy etish uchun qulay muhit yaratish lozim. Bunda korxonalarning oldida 

turgan ishlab chiqarishni modernizatsiyalash, texnik va texnologik qayta jihozlash boʻyicha 

maqsad va vazifalardan kelib chiqib, innovatsion faoliyatning ustuvor yoʻnalishlarini, 

bosqichlarini belgilab olish maqsadga muvofiqdir. 

Korxonalarda innovatsion-investisiyaviy loyihalarni yaratish va ishlab chiqarishga joriy 

etish muddatlarini hamda tugallanmagan qurilishlar hajmini keskin kamaytirish lozim. Buning 

uchun mazkur jarayonlarni parallel ravishda amalga oshirilishiga erishish zarur. 

